
Na osnovu člana 13. stav 2. alineja 1. Zakona o principima lokalne samouprave Federacije 
BiH („Službene novine Federacije BiH“, broj 49/06), člana 25. tačka 1. i člana 77. i 78. Statuta 
Općine Stari Grad Sarajevo-Prečišćeni tekst („Službene novine Kantona  Sarajevo“, broj 42/12) i 
člana  73.  Poslovnika  Općinskog  vijeća  („Službene  novine  Kantona   Sarajevo“,  broj   42/12  – 
Prečišćeni tekst i 2/13), te Zaključka o pokretanju postupka za izmjenu Statuta Općine Stari Grad 
Sarajevo broj: 02-49-72/13 od 26.02.2013. godine, Općinsko vijeće Stari Grad Sarajevo, na sjednici 
održanoj 26. februara  2013 godine donjelo je

 
 

O D L U K U
O IZMJENAMA I DOPUNAMA STATUTA OPĆINE STARI GRAD 

SARAJEVO

Član 1.

U Stutu Općine Stari Grad Sarajevo- Prečišćeni tekst („Službene novine Kantona Sarajevo“, 
broj 42/12) , u članu 8. stav (3) brišu se riječi "Službeno ime" i zamjenjuju riječima:

"Službeni naziv"

                  Član 2.

U članu 25. tačka 6,  iza riječi "Predsjedavjućeg i", dodaje se tekst:
 "2 (dva)".

U istom članu se mijenja tačka 8. tako da se dosadašnji tekst briše i piše novi tekst koji  
glasi:

„ Vrši izbor vijećnika u Gradsko vijeće Grada Sarajeva."

     Član 3.

Član 28. mijenja se iglasi:
"  Zamjenici  predsjedavajućeg  Općinskog  vijeća  pomažu  predsjedavajućem,  a  u 

slučaju njegove odsutnosti, zamjenjuje ga onaj kojeg ovlasti predsjedavajući."

     Član 4.

U članu 29. iza riječi "Predsjedavajući i zamjenik" piše se tekst:
" Predsjedavajući i 2 (dva) zamjenika." 

Isti član se dopunjava sa stavovima (2), (3) i (4) koji glase:
"(2) Mandat predsjedavajućeg i zamjenika predsjedavajućeg traje do isteka mandata 

vijećnika.
(3) Predsjedavajući   i  njegovi  zamjenici  predsjedavajućeg  mogu  podnijeti  ostavku, 

odnosno mogu biti razriješeni ili smijenjeni, prije isteka mandata, odlukom Općinskog vijeća 
koja je donesena 2/3 (dvotrećinskom) većinom od ukupnog broja vijećnika.

(4) Predsjedavajući i njegovi zamjenici mogu biti smijenjeni sa funkcije ako funkciju 
ne vrše u skladu sa Ustavom, zakonom i Statutom i u okviru datih ovlaštenja."

    



                                                       Član 5.       

Član  32. se briše.
       

                                                      Član 6.

U članu 33. stav (2) iza alineje 5. dodaje se alineja 6. koja glasi:
 "- razrješenje predsjedavajućeg i zamjenika predsjedavajućeg"

       Član 7.

U članu 35. stav (1) na početku teksta, iza riječi "Općinsko vijeće" dodaju se riječi:
"u skladu sa Zakonom"

U  istom  članu  stav  (2),  u  prvom  redu,  iza  riječi  "predsjedavajućim  i"  briše  se  riječ 
"zamjenikom" i piše riječ:

"zamjenicima"

     Član 8.

Član 39. se mijenja tako da glasi:
"  (1)  Načelnika  za  vrijeme  privremene  odsutnosti  ili  spriječenosti  zamjenjuje 

dužnosnik ili djelatnik općinskog organa uprave, kojeg on ovlasti.
   (2) U slučaju iz stava (1), ako načelnik nije odredio ko ga mijenja, izbor će izvršiti 

Općinsko vijeće, iz reda općinskih dužnosnika ili djelatnika.
   (3) Dužnost načelnika, u slučaju prestanka mandata  i u slučaju opoziva, do 

ponovnog izbora načelnika, vrši osoba izabrana od Općinskog vijeća, nadpolovičnom većinom 
od ukupnog broja članova Općinskog vijeća."

  Član 9.

U članu 40. stav (3) se briše)

Član 10.

Ovlašćuje se Komisija za propise i Statut Općinskog vijeća Stari Grad Sarajevo, da sačini 
prečišćeni tekst Statuta Općine Stari Grad Sarajevo.

Član 11.

Odluka o izmjenama i dopunama Statuta Općine Stari Grad Sarajevo stupa na snagu danom 
objavljivanja u "Službenim novinama Kantona Sarajevo"

Broj: 02-49- PREDSJEDAVAJUĆI
 februar  2013.godine OPĆINSKOG VIJEĆA STARI GRAD
Sarajevo               SARAJEVO                  
         
                                                                              Vedran Dodik dipl. pravnik
                                                                                      

                                                                             


